
بسم الله الرّحمن الرّحیم

Сипос мигузорам Парвардигореро ки ҷуз Ӯ Парвардигоре нест; 
Додгаре ки ситам намекунад ва тавоное ки нотавон намегардад ва 
доное ки бехабар намемонад ва бедоре ки ба хоб намеравад ва 
зиндае ки намемирад; Худойе ки ба зоти худ сутуда аст ва аз ҳар 
костӣ ва кажӣ пироста; Худойе ки ба зоти худ қоъим аст ва дар 
қавоми худ доъим; Худойе ки дар авҷи зуҳур пинҳон аст ва дар 
пушти ҳазор парда намоён; Худойе ки замину осмон ва ҳар чи 
миёни он ду астро дар шаш рӯз биёфарид то далиле бошад бар 
рубубияти Ӯ; Худойе ки фариштагонро бо раҳмат ва қудрати хеш 
биёфарид ва дар ситорагон ва сайёрот ҷой дод то Ӯро биситоянд 
ва хидмат кунанд; Худойе ки инсонро бо ҳикмат ва қудрати хеш 
биёфарид ва ӯро бар бисёрӣ аз офаридагони хеш бартарӣ дод то 
Ӯро бишносад ва парастиш кунад. Пас ӯро дар биҳишти хеш 
маскан дод ва аз ҳар неъмате бархурдор намуд, то он гоҳ ки ӯ 
бартарӣ ҷуст ва нофармон гардид, пас ӯро ба заминӣ ноҳамвор 
табъид кард то қадри биҳишро бидонад ва фармонбардориро 
биёмӯзад ва аз ӯ аҳд гирифт ки ҳаргоҳ ҳидояте аз ҷониби Вай 
барои ӯ омад, аз он пайравӣ кунад то андӯҳ ва ҳаросе барои ӯ 
набошад ва гумроҳу бадбахт нашавад; Чунонки фармудааст: قُلْنَــا 
َــا يَاأتْيَِنَّكُــمْ مِنِّــي هُــدًى فَمَــنْ تَبِــعَ هُــدَايَ فَــلَا خَــوْفٌ عَلَيْهِمْ وَلَا هُــمْ يَحْزَنـُـون  /Бақара] اهْبِطُــوا مِنْهَــا جَمِيعًــا ۖ فَاإِمَّ
38]; <<Гуфтем ҳамагӣ аз он (биҳишт) фуруд ойед, пас ҳаргоҳ аз 
ҷониби Ман барои шумо ҳидояте омад, пас ҳар кас аз ҳидояти 
Ман пайравӣ кунад на тарсе бар ӯ хоҳад буд ва на андӯҳе>> Ва 
фармуд: ٰــا يَاأتْيَِنَّكُــمْ مِنِّــي هُــدًى فَمَــنِ اتَّبَــعَ هُــدَايَ فَــلَا يَضِــلُّ وَلَا يَشْــقَى   [Тоҳо/ 123]; <<Пасفَاإِمَّ
ҳаргоҳ аз ҷониби Ман барои шумо ҳидояте омад, пас ҳар кас 
ҳидояти Маро пайравӣ кунад на гумроҳ мешавад ва на бадбахт>> 
Ва ин аҳд, калиде буд ки Худованд ба инсон бахшид то ба василаи 
он дарҳои бастаи растгориро бигушояд ва ба сӯӣ ҷойгоҳи 
нахустини хеш боз ояд. Сипас дар ин замини ноҳамвор, модарон 
зойиданд ва фарзандон болиданд ва наслҳо аз пайи наслҳо 
харомиданд ва мардумон фузунӣ ёфтанд ва дар кӯҳҳо ва биёбонҳо 
ва ҷангалҳо ва дарёҳо пароканда гардиданд ва ба тадриҷ дар гузори 
замин, пешинаи хешро аз ёд бурданд ва офаридагори хешро гум 
карданд ва пайванди хешро нодида гирифтанд ва бархӣ душманони 
бархӣ дигар шуданд; Чунонки Худованд аз пеш хабар дода ва 

Номае аз он ҳазрат дар тавсифи адолат ва даъват ба сӯӣ итрат 
ва аҳли байти Паёмбар салаллоҳу алайҳи ва олиҳи ва саллам

фармуда буд: ٍأرْضِ مُسْــتَقَرٌّ وَمَتَــاعٌ اإلَِــىٰ حِيــن  قَــالَ اهْبِطُــوا بَعْضُكُــمْ لبَِعْــضٍ عَــدُوٌّ ۖ وَلَكُــمْ فِــي الْا
[Аъроф/ 24]; <<Гуфт (аз биҳишт) фуруд ойед! Бархӣ аз шумо барои 
бархӣ дигар душман хоҳед буд ва барои шумо дар замин қарогоҳе 
ва баҳрае муваққат аст>>, вале онон баҳраи хеш дар заминро 
ҷовидон пиндоштанд ва гумон бурданд ки ба сӯӣ Парвардигорашон 
боз намегарданд. Пас бархӣ бар бархӣ дигар бартарӣ ҷустанд ва 
бархӣ бар бархӣ дигар ситам карданд, то он гоҳ ки дарё ва хушкӣ 
аз табоҳии онон оканда шуд; Чунонки Худованд фармудааст: َظَهَــر 
ِــاس ــدِي النَّ ــبَتْ اأيْ ــا كَسَ ــرِ بمَِ ــرِّ وَالْبَحْ ــي الْبَ ــادُ فِ  Табоҳӣ дар хушкӣ ва>> ;[Рум/ 41] الْفَسَ
дарё падид омад ба сабаби чизе ки дастҳои мардум фаро овард>>; 
Зеро бархӣ аз онон бархӣ дигарро ба қатл расонданд ва бархӣ аз 
онон бархӣ дигарро ба бардагӣ гирифтанд ва бархӣ аз онон бархӣ 
дигарро аз замин ронданд ва бархӣ аз онон бархӣ дигарро чаповул 
карданд ва бадин сон, замин аз зулм ва ҷаври онон оканда шуд. 
Дар ин ҳангом, Худованд аз миёни онон Паёмбаронеро баргузид 
ва бо нишонаҳои рӯшан ба сӯӣ онон фиристод ва ба ҳамроҳашон 
китоб ва мизон нозил кард, то мардум аз ситам дасти бардоранд ва 
ба адолат бархезанд; Чунонки фармудааст: نَــاتِ وَاأنْزَلْنَــا  لَقَــدْ اأرْسَــلْنَا رُسُــلَنَا باِلْبَيِّ
ۖ ِمَعَهُمُ الْكِتَابَ وَالْمِيزَانَ ليَِقُومَ النَّاسُ باِلْقِسْط [Ҳадид/ 25]; <<Ҳароина фиристодагони 
Хешро бо нишонаҳои рӯшан фиристодем ва ба ҳамроҳи онон 
китоб ва мизон нозил кардем то мардумон ба адолат бархезанд>> 
Ва ин, ҳадаф аз беъсати Паёмбарон буд; Зеро Худованд, худ одил 
буд ва ҷаҳонро бар пояи адолат офарид ва хуш дошт ки адолат дар 
он бар қарор бошад; Чунонки фармудааст:  األَّا ــمَاءَ رَفَعَهَا وَوَضَعَ الْمِيزَانَ   وَالسَّ
َالْمِيــزَان تُخْسِــرُوا  وَلَا  باِلْقِسْــطِ  الْــوَزْنَ  وَاأقِيمُــوا    الْمِيــزَانِ  فِــي   ;[Арраҳман/ 7-9] تَطْغَــوْا 
<<Осмонро барафрошт ва мизон қарор дод; То шумо низ бар 
мизон наяфзойед; Ва бо адолат бисанҷед ва аз мизон накоҳед>>. 
Пас Паёмбаронро фиристод то бо зулм даромезанд ва ба адолат 
барангезанд ва оҳанро фиристод то онро дар даст гиранд ва бо 
касоне ки мекӯшанд адолат дар ҷаҳон набошад, биситезанд; 
Чунонки фармудааст: ِوَاأنْزَلْنَــا الْحَدِيــدَ فِيــهِ بَــاأسٌْ شَــدِيدٌ وَمَنَافِــعُ للِنَّــاس [Ҳадид/ 25]; 
Чаркои ҷаҳон бар пояи адолат офарида шудааст ва ҷуз адолат 
сомон намепазирад. Ҳароина зулм ҷаҳонро нобуд мекунад ва 
низоҳми офариншро бар ҳам мезанад ва заминро ба табоҳӣ 
мекашонад ва ҳаргиз Худованд онро бар ҷаҳониён нахостааст; 
Чунонки фармудааст: َللِْعَالَمِيــن ظُلْمًــا  يُرِيــدُ  ـهُ  اللّـَ  ; [Оли Имрон/ 108]وَمَــا 
<<Худованд ҳаргиз золимеро барои ҷаҳониён нахостааст>>. Ӯ аз 
рӯзи нахуст барои ҳар чизе <<Қадре>> қарор додааст ва <<Ҷойи>> 
мутаносиб бо қадри ӯ, то дар он қарор бигирад ва аз он берун 

наравад ки фасод пеш меоварад; Чунонки фармудааст: ُـه  قَــدْ جَعَــلَ اللّـَ
قَــدْرًا شَــيْءٍ   Худованд барои ҳар чизе қадре қарор>> ;[Талоқ/ 3] لـِـكُلِّ 
додааст>> Ва фармудааст: رَهُ تَقْدِيــرًا   [Фурқон/ 2]; <<Ваوَخَلَــقَ كُلَّ شَــيْءٍ فَقَــدَّ
ҳар чизеро офарид ва барои он қадреро муқаддар фармуд>> Ва 
фармудааст: ٍـا كُلَّ شَــيْءٍ خَلَقْنَــاهُ بقَِــدَر   [Қамар/ 49]; <<Мо ҳар чизеро баاإنِّـَ
қадре офаридем>> Ва қадри ҳар чиз истеъдоде аст ки барои он 
қарор додааст ва бо ин васф, адл он аст ки ҳар чиз қадри худро 
бидонад ва дар ҷойе ки Худованд барои ӯ қарор додааст қарор 
гирад ва зулм он аст ки чизе қадри худро надоданд ва аз ҷойи худ 
берун ояд ва ҷойи дигаре ки Худованд барои ӯ қарор надодаастро 
бигирад ва фасод фарзанд зулм аст. Бадин сон, Худованд 
Паёмбарони худро нафиристод магар барои он ки қадрҳои 
мардумро ба ёдашон оваранд то мардум қадри хешро бишносанд 
ва ҷойи хешро пайдо кунанд ва дар ҷойе ки Худованд барои ҳар як 
аз онон қарор додааст қарор гиранд ва аз ҷойи хеш берун наёянд 
ва ҷойи дигарон ки ба қадрӣ онон нестро нагиранд ва бо ин кор, ба 
якдигар зул накунанд ва дар замин фасод наянгезанд. Пас 
Паёмбарон ба изни Худованд мардумро бо қадрҳошон ки 
истеъдодҳои онон буд, ошно сохтанд ва ононро ба сӯӣ адолат фаро 
хонанд ва аз зулм боз доштанд то ҷоҳои худро дар рӯӣ замин пур 
кунанд ва бархӣ ҷойи бархӣ дигарро нагиранд ва истеъдодҳои 
худро ба фаъолият расонанд ва бархӣ монеъи ба фаъолияти 
расидани истеъдодҳои бархӣ даигар нашаванд, то бадин сон 
ҳамагӣ ба камоли хеш даст ёбанд ва ҷаҳон аз адолат анбошта 
гардад, пас аз он онки аз зулм анбошта гардидааст. Пас Паёмбарон 
яке аз пайи дигарӣ, бо ҳидоят ва нишонаҳои рӯшан омаданд ва бо 
ҳар уммате ба забони ӯ сухан гуфтанд ва дар чаҳор гӯшаи ин 
замини паҳновар, аз кӯҳу биёбон ва ҷангалу дарё, нидои 
<<Адолат>> сар доданд ва ба забонҳо ва дастҳои худ бо <<Зулм>> 
дар омехтанд, аммо бештари мардумон ки аҳди Худованд дар рӯзи 
табъидро аз ёд бурда ва калиди растгориро гум карда буданд, 
ононро такзиб намуданд ва даъваташонро иҷобат накарданд; 
Чароки қадри хешро намедонистанд ва ба ҷойгоҳи хеш қонеъ 
набуданд ва бархӣ бар бархӣ дигар бартарӣ меҷустанд ва бо зулм 
ва фасод маънус буданд ва аз бузургонашон дар замин пайравӣ 
мекарданд ва бузургонашон дар замин мекӯшиданд то Паёмбаронро 
аз рӯӣ он бардоранд; Зеро медонистанд ки худ дар ҷойи дигарон 
нишастаанд ва агар таслими адолат гарданд, бояд аз ҷойе ки дар 
он нишстаанд бархезанд ва бузургиро ба касоне вогузоранд ки 

Худованд ононро бузург доштааст; Касоне ки дар замин кӯчак 
шумурда шудаанд ва аз дасти инон ситам дидаанд! Пас ҳеҷ 
Паёмбаре аз ҷониби Худо наёмад, магар онки бузургони мардум 
ӯро инкор карданд ва дар баробараш истоданд то пеш наёянд; 
Чунонки фармудааст: َوَمَــا اأرْسَــلْنَا فِــي قَرْيَــةٍ مِــنْ نَذِيــرٍ اإلَِّا قَــالَ مُتْرَفوُهَــا اإنَِّــا بمَِــا اأرْسِــلْتُمْ بـِـهِ كَافِــرُون 
[Сабоъ/ 34]; <<Ҳеҷ бимдиҳандаеро дар сарзамине нафиристодем 
магар онки бузургонаш гуфтанд: Мо ба чизе ки барои он фиристода 
шудаед кофирем>> Ва ба Худо савганд чизе ки бимдиҳандагон 
барои он фиристода шуда буданд <<Адолат>> буд ки бузургони 
сарзаминҳо онро бар наметобиданд; Чароки адолат ҳамвора ба 
зиёни мустакбирон ва ба суди мустазъафон буда ва онҳоро пойин 
ва инҳоро боло кашидааст! Пас онҳо, бархеро сар буриданд ва 
бархеро сӯзонданд ва бархеро назди шерони гурусна афканданд ва 
бархеро аз кӯҳи баланд партоб карданд ва бархеро аз замин 
ронданд ва инҳо ҳама барои он буд ки адолатро бар наметобиданд 
ва аз барқарории он ҳаросон буданд! То ҷойе ки Нӯҳӣ Паёмбар 
алайҳи салом нӯҳсаду панҷоҳ сол фаро хонд ва танҳо ҳаштод тан 
ӯро иҷобат карданд ки ҳашт тан аз онон хонаводаи ӯ буданд ва рӯй 
доди ки банӣ исроъил дар як шаб то баромадани офтоб, ҳафтод 
Пайғамбари покро куштанд ва сипас ба сари касбу кори худ 
омаданд ва хурмофуруш фарёд мезад: Хурмо! Хурмо! Ва ин гуна 
Паёмбарон аз пайи Паёмбарон омаданд ва мардумро ба сӯӣ адолат 
фаро хонданд ва такзиб шуданд ва ситам диданд, то онгоҳ ки 
навбат ба Муҳаммад саллаллоҳу алайҳи ва олиҳи ва саллам 
вопасин Паёмбар ва вориси Паёмбарони гузашта расид. Худованд 
ӯро дар замоне фиристод ки муддатҳо буд Паёмбаре наёмада ва 
ваҳйе нозил нагашта буд; Кутоби осмонӣ таҳриф ва суннатҳои 
неку дигаргун гардида буд; Роҳҳои растгорӣ пинҳон ва парчамҳои 
ҳидоят сарнагун шуда буд; Мардум бутҳоро мепарастиданд ва дар 
торикиҳои авҳому хурофот саргашта буданд; Дар ҷоҳилият 
мезистанд ва дар ҷоҳилияти мемурданд; Қадри хешро 
намедонистанд ва ба якдигар ситам мекарданд. Дар чунин 
ҳангомеи саҳмгине, Худованд Паёмбари хешро баргузид ва китоби 
хешро бар ӯ нозил фармуд. Ӯ низ ба бойистагӣ, расолати 
Парвардигорашро адо намуд ва ба шойистагӣ, дар ин роҳ шикебойи 
варзид; Паёми адолатро ки ба ӯ супурда шуда буд, иблоғ кард ва 
иҷрои адолатро ки ба ӯ фармон дода буд, дар пеш гирифт; Чунонки 
фармудааст: ۖ ِــط ــي باِلْقِسْ ــرَ رَبِّ ــلْ اأمَ   [Аъроф/ 29]; <<Бигӯ Парвардигорамقُ
ба адолат фармон додааст>> Ва фармудааст: ۖ بَيْنَكُــمُ  أعْــدِلَ  لاِ  وَاأمِــرْتُ 
[Шӯро/ 15]; <<Ва фармон дода шудаам ки адолатро миёни шумо 

иҷро кунам>>. Пас ба сӯӣ адолат даъват кард ва барои иҷори он 
дар миёни мардум кӯшид, аммо кофирони Макка даъвати ӯро 
иҷобат накарданд ва мунофиқони Мадина саъйи ӯро зойеъ 
намуданд, то онки Худованд ҷавори хешро барои ӯ писандид ва 
руҳи покашро ба сӯӣ худ боло бурд ва ба арвоҳи Паёмбароне ки 
пеш аз ӯ буданд мулҳақ фармуд; َرَاجِعُــون اإلَِيْــهِ  ـا  وَاإنِّـَ ـهِ  للِّـَ ـا   . Ҳароина инاإنِّـَ
поёни силсилаи Паёмбарӣ ва баста шудани дарвозаҳои ваҳй буд, 
аммо суннати табдилнопазири Худованд бар ин ҷорӣ шуда буд ки 
замини худро як рӯз бидуни халифае дар он боқӣ нагзорад ки 
адолатро дар он мумкин созад; Чунонки фармудааст: ـي جَاعِــلٌ فِــي  اإنِّـِ
ۖ خَلِيفَــةً  أرْضِ   Ҳароина Ман дар замин халифаеро>> ;[Бақара/ 30] الْا
қарор диҳандаам>>! Пас Паёмбарашро аз миёни мардум набурд 
то онгоҳ ки касеро барои пас аз ӯ гумошт ва мардумро аз қадр ва 
ҷойи онон огоҳ сохт то шохиси адолат ва муҷрии он пас вз ӯ бошад 
ва то кори ӯро комил кунанд ва саъйи ӯро ба натиҷа расонанд ва 
онон ҳамоно итрати ӯ аҳли байташ буданд ки аз иродаи худ ба 
татҳирашон хабар дода ва маваддаташонро бар бандагони худ 
фарз намуда ва дар бораяшон фармудааст: َاإنَِّمَــا يُرِيــدُ اللَّــهُ ليُِذْهِــبَ عَنْكُــمُ الرِّجْــس 
ــرًا ــمْ تَطْهِي رَكُ ــتِ وَيُطَهِّ ــلَ الْبَيْ  Ҷуз ин нест ки Худованд ирода>> ;[Аҳзоб/ 33] اأهْ
дорад то ҳар гуна олойишро аз шумо аҳли байти бизудояд ва 
шуморо комилан покиза гардонад>> Ва фармудааст: ِقُــلْ لَا اأسْــاألكُُمْ عَلَيْــه 
ۗ ٰةَ فِي الْقُرْبَى  Бигӯ ман аз шумо музде намехоҳам>> ;[Шӯро/ 23] اأجْرًا اإلَِّا الْمَوَدَّ
магар маваддат ба наздиконамро>>, дар ҳоле ки фармудааст: ــلْ لَا  قُ
َاأسْــاألكُُمْ عَلَيْــهِ اأجْــرًا ۖ اإنِْ هُــوَ اإلَِّا ذِكْــرَىٰ للِْعَالَمِيــن [Анъом/ 90]; <<Бигӯ ман аз шумо 
музде намехоҳам, он ҷуз мояи тазаккуре барои ҷаҳониён нест>> 
Ва фармудааст: قُــلْ مَــا اأسْــاألكُُمْ عَلَيْــهِ مِــنْ اأجْــرٍ اإلَِّا مَــنْ شَــاءَ اأنْ يَتَّخِــذَ اإلَِــىٰ رَبِّــهِ سَــبِيلًا [Фурқон/ 
57]; <<Бигӯ ман аз шумо музде намехоҳам, магар инки касе 
бихоҳад ба сӯӣ Парвардигораш роҳе бигирад>>! Пас маваддати 
ононро мояи тазаккуре барои ҷаҳониён ва роҳе ба сӯӣ хеш сохта 
ва покизагии онон аз ҳар олойишеро пуштивонае барои он қарор 
додааст то бандагонашро пас аз Паёмбараш биёзмояд, чунонки 
пеш аз ӯ озмуд, то бидонад ки чи касоне аз онон фармони Ӯро 
мебаранд ва чи касоне аз онон нофармонанд, дар ҳоле ки ҳар кас 
фармони Ӯро бибарад ба суди худаш аст; Чунонки фармудааст: ْقُل 
ۖ ْمَــا سَــاألْتُكُمْ مِــنْ اأجْــرٍ فَهُــوَ لَكُــم [Сабаъ/ 47]; <<Бигӯ музде ки ман аз шумо 
хостам барои худатон аст>>! Ҳароина хулафоъи Худованд дар 
замин касоне ҳастанд ки ба қадри ҳар чиз дар он ва ҷояш ҳидоят 
шуда ва аз ҳар зулме покиза гардидаанд, то ҳар чиз дар онро ба 
путивонаи покизагияшон, дар ҷойе ки Худованд барои он қарор 
додааст қарор диҳанд, то бадин сон адолат варзанд ва зулмро аз 

миён бардоранд; Чунонки Худованд фармудааст: َــدُون ــةٌ يَهْ ــا اأمَّ ــنْ خَلَقْنَ  وَمِمَّ
َــون ــهِ يَعْدِلُ ــقِّ وَبِ  Ва аз касоне ки офаридаем шуморе>> ;[Аъроф/ 181] باِلْحَ
ҳастанд ки ба ҳақ ҳидоят мекунанд ва бо он адолат меварзанд>> 
Ва онон ҳамоно итрати Паёмбар аҳли байташ ҳастанд ки мардумро 
аз қадри онон огоҳ сохта ва ба ҷояшон далолат намуда ва пеш аз 
маргаш дар бораяшон фармудааст: ــبَ و اإنـّـي ــكُ اأنْ اأدْعــىٰ فاأجي ــاسُ اإنـّـي اأوشَ ــا النّ  »اأيهّ
ــكْتُم بهمــا لَــن تَضِلُّــوا  مَســؤُولٌ و اأنتُــم مَســؤُولونَ فاإنـّـي تــاركٌِ فيكُــمُ خَليفَتَيْــنِ كتــابَ اللـّـهِ و عِتْرَتــي اأهــلَ بَيتــي اإنْ تَمَسَّ
 ;بَعــدِي فانْظُــرُوا كَيــفَ تَخْلفُُونــي فيهمــا و اإنهّمــا لـَـن يَفْتَرِقــا حتـّـى يَــرِدا علــيَّ الحَــوضَ نَبّاأنــي بذلــكَ اللطّيــفُ الخَبيــرُ«
<<Эй мардум! Ман наздик шудааст ки фаро хонда шавам пас 
иҷобат кунам, дар ҳоле ки ман масъулам ва шумо низ масъул 
ҳастед; Пас ман дар миёни шумо ду халифа боқӣ мегузорам: 
Китоби Худо ва итратам аҳли байтам, ҳаргоҳ ба он ду тамассук 
ҷӯйед ҳаргиз пас аз ман гумроҳ нахоҳед шуд, пас бингаред ки пас 
аз ман бо он ду чи мекунед ва он ду ҳаргиз аз ҳам ҷудо намешаванд 
то он гоҳ ки назди ҳавз бар ман ворид шаванд, Борикбини огоҳ 
манро аз ин хабар додааст>>! Аммо эй дариғ ки ба сӯӣ Худованд 
фаро хонда шуд ва иҷобат кард, бештари онон ба он ду тамассук 
наҷустанд; Чароки пиндоштанд китоби Худованд барои онон кофӣ 
аст ва ононро ба итрат ва аҳли байти Паёмбараш ҳоҷате нест! Пас 
қадри итрат ва аҳли байти ӯро аз ёд бурданд ва ҷойи ононро 
гирифтанд ва инҷо буд ки гумроҳии уммат оғоз шуд ва сели 
бадбахтияшон ба роҳ афтод! Оё Худованд дар китоби худ, бо онон 
аҳд накарда буд ки аз ҳидояти Ӯ пайравӣ кунанд то бадбахт 
нашаванд?! Ва Паёмбараш дар суннати худ, бо онон аҳд накрда 
буд ки китоби Худо ва итрат ва аҳли байташ дар омезанд, то гумроҳ 
нагарданд?! Пас чи шуд ки аҳди Худоро аз ёд бурданд ва аҳди 
Паёмбарашро зери по намуданд?! Ҳароина бегумон онон хатокорон 
буданд. Пас аз он буд ки ин уммат, монанди галлаи саргардоне шуд 
ки чӯпони хешро аз даст дода бошад ва гургон надонанд ки аз 
кадомин сӯи он, даридан оғоз карданд! Мардум дар торикӣ фуру 
рафтанд ва даста даста аз дин баргаштанд. Суннатҳо фаромӯш 
шуданд ва бидъатҳои табоҳкунанда рух намуданд. Исломи ҷавон, 
чунон ҷомаи чармине ки воруна бар тан намоянд божгун гардид, 
то онҷо ки мардум ба ҷоҳилияти нахустини хеш бозгаштанд ва 
шеваҳои мурдаи ҷоҳилиро зинда карданд. Ҳасанро ба сулҳ 
водоштанд ва Ҳусейнро ба ҷанг ва фарзандони поки Ҳусейн ки ба 
адолат фармон медодандро яке пас аз дигарӣ мақтул сохтанд ва ба 
ҷойи онон касонеро баргумоштанд ки баҳрае аз қадри онон 
надоштанд; Чунонки гӯйӣ сухани Худовандро нашунида буданд 

ки фармудааст: ِيــنَ بغَِيْــرِ حَــقٍّ وَيَقْتُلوُنَ الَّذِينَ يَاأمُْرُونَ باِلْقِسْــط  اإنَِّ الَّذِيــنَ يَكْفُــرُونَ باِآيَــاتِ اللَّــهِ وَيَقْتُلـُـونَ النَّبِيِّ
َآخِــرَةِ وَمَــا لَهُــمْ مِــنْ نَاصِرِيــن نْيَــا وَالْا  اأولَئِٰــكَ الَّذِيــنَ حَبِطَــتْ اأعْمَالهُُــمْ فِــي الدُّ ــرْهُمْ بعَِــذَابٍ األيِــمٍ   مِــنَ النَّــاسِ فَبَشِّ
[Оли Имрон/ 21 ва 22]; <<Ҳароина касоне ки ба нишонаҳои 
Худованд кофир мешаванд ва Паёмбаронро бе ҳеҷ ҳаққе мекушанд 
ва касоне аз мардум ки ба адолат фармон медиҳандро мекушанд, 
ба азобӣ дарднок башораташон деҳ; Онон касоне ҳастанд ки 
аъмолашон дар дунё ва охират нобуд шуд ва барояшон ҳеҷ ёрӣ 
кунандае нест>>. Сипас паёмади ин хирасарӣ он шуд ки ҷабборон 
аз пай ҷабборон ва сафиҳон аз пайи сафиҳон ва фосиқон аз пайи 
фосиқон ва бидъатгузорон аз пайи бидъатгузорон бар уммат 
мусаллат шуданд ва ҳар як ба андозае бар амвол ва анфуси онон 
даст бурданд ва ба ҳеҷ як аз имомони итрат ва аҳли байти Паёмбар 
фурсат надоданд то чанде ду пойи хешро ба ҷойи хеш устувор 
доранд ва коми хушкидаи мазлумонро аз паймонаи адолат сероб 
созанд! Ҳар як бо тарфанде, барои худ машрӯъият бофтанд ва 
барои онон маъзурият сохтанд ва онгоҳ савор бар арробаи қудрат, 
бар аввалу охири уммат тохтанд ва дини Худоро дар сарошебии 
нобудӣ дар андохтанд ва дар ин миён, мардуми нодон ки ҳамвора 
товони сангини нодонии хешро пардохтаанд, бархӣ золимонро 
бар зидди бархӣ дигар ёрӣ расонданд ва ҳукумати золимеро бар 
ҷойи ҳукумати золиме нишонданд; Чунонки фармудааст: َوَكَذَٰلـِـك 
َيَكْسِــبُون كَانـُـوا  بمَِــا  بَعْضًــا  الظَّالمِِيــنَ  بَعْــضَ  ـي   Ин гуна бархӣ>> ;[Анъом/ 129] نوَُلّـِ
золимонро бар бархӣ дигар мегуморем ба сабаби ончи касб 
мекарданд>>! То он гоҳ ки навбат ба Маҳдӣ расид ва қиёмат наздик 
шуд ва дилҳо сахт гардид. Пас Худованд бандае аз бандагонашро 
аз ҷойе ки офтоб медамад барангехт, бо ҳикмат ва андарзи неку то 
аҳди Ӯро ба ёди онон оварад ва ононро ба сӯӣ халифааш дар замин 
аз итрат ва аҳли байти Паёмбараш даъват кунад, бошад ки онон 
бозгарданд ва он банда ман ҳастам. Пас даъватамро иҷобат кунед 
ва ба сӯӣ Маҳдӣ бозгардед, то гуноҳонатон омӯрзида шавад ва 
корҳотон сомон ёбад, пеш аз онки рӯзе бар шумо бирасад ки бар 
Од ва Самуд ва қавми Нӯҳ расид.

ٰلَامُ عَلَىٰ مَنِ اتَّبَعَ الْهُدَى ] [Тоҳо/ 47وَالسَّ

Саҳифаи фесбуки
 пойгоҳ

Саҳифаи канали
 телегроми пойгоҳ

Саҳифаи гугелплюси
 пойгоҳ

Линки матлаби
боло

Лутфан бар рӯӣ линки мавриди назари худ клик кунед.*

https://www.facebook.com/%D0%94%D0%B0%D1%84%D1%82%D0%B0%D1%80%D0%B8-%D2%B3%D0%B8%D1%84%D0%B7-%D0%B2%D0%B0-%D0%BD%D0%B0%D1%88%D1%80%D0%B8-%D0%BE%D1%81%D0%BE%D1%80%D0%B8-%D0%9C%D0%B0%D0%BD%D1%81%D1%83%D1%80%D0%B8-%D2%B2%D0%BE%D1%88%D0%B8%D0%BC%D0%B8%D0%B8-%D0%A5%D1%83%D1%80%D0%BE%D1%81%D0%BE%D0%BD%D3%A3-1219502918081065/
https://telegram.me/MansoorHashimiKhorasani
https://plus.google.com/u/0/104470936985797602624/posts
https://www.alkhorasani.com/tg/мушоҳидаи-нома/1529/
https://www.alkhorasani.com/tg/ошноӣ/ошноӣ-бо-наҳзат/

